	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
ՀՈՒՆԻՍԻ 29-Ի N 757-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը

	
	«Հայաստանի Հանրապետության կառավարության 2017 թվականի հունիսի 29-ի N 757-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման անհրաժեշտությունը արտակարգ իրավիճակների կամ ռազմական դրության ժամանակ բնակչության պատսպարման համար նախատեսված քաղաքացիական պաշտպանության պաշտպանական կառույցների պետական գրանցում ստանալն է: Հայաստանի Հանրապետության կառավարության 2000 թվականի սեպտեմբերի 28-ի N 592 որոշմամբ կանոնակարգված է պաշտպանական կառույցների համակարգը, սակայն 1991թ. Հայաստանի Հանրապետության անկախացումից հետո դուրս են մնացել ապաստարանների և հակաճառագայթային թաքստոցների սահմանումը: Պետական գրանցում ստանալուց հետո Հայաստանի Հանրապետությունում առկա բոլոր ապաստարաններն ու հակաճառագայթային թաքստոցներն ավելի արդյունավետ կծառայեն բնակչության պատսպարմանը արտակարգ իրավիճակների կամ ռազմական դրության ժամանակ, իսկ խաղաղ ժամանակ հնարավոր կլինի օգտագործել տնտեսական և այլ նպատակներով:

	2.
	Ընթացիկ իրավիճակը և խնդիրները

	
	Հաշվի առնելով այն հանգամանքը, որ Հայաստանի Հանրապետության արտակարգ իրավիճակների նախարարության աշխատակազմի փրկարար ծառայության տնօրենի 2017 թվականի հունվարի 20-ի N 17/59 հրամանով հաստատված շտապ զեկույցների հաշվետախտակով Հայաստանի Հանրապետության արտակարգ իրավիճակների նախարարության աշխատակազմի փրկարար ծառայության տարածքային ստորաբաժանումները յուրաքանչյուր տարի հունվարի 1-ի դրությամբ տալիս են տեղեկատվություն Հայաստանի Հանրապետությունում առկա ապաստարանների և հակաճառագայթային թաքստոցների վերաբերյալ, համապատասխանաբար ամփոփվելուց հետո ներկայացվում է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե: Հաշվի առնելով այն հանգամանքը, որ տարեց-տարի ապաստարանների վիճակը վատթարանում է և հնարավոր չէ որևէ ներդրում անել չունենալով շենք-շինության վերաբերյալ կոնկրետ կարգավիճակ: Պատկերն այլ է հակաճառագայթային թաքստոցների համար: Հակաճառագայթային թաքստոցները մասնավորեցվում են որպես նկուղներ, կամ բազմաբնակարան շենքերում մասնատվում և օգտագործվում են տնտեսական նպատակներով: Ստեղծված իրավիճակում հնարավոր չի լինում ազատ ել ու մուտ անել, ինչպես նաև տիրապետել իրավիճակին՝ ծառայեցնելով բնակչության պատսպարմանը:

	3.
	Բնագավառում իրականացվող քաղաքականությունը 

	
	Նախագծի ընդունումը կնպաստի Հայաստանի Հանրապետությունում առկա  ապաստարանների ու հակաճառագայթային թաքստոցների պահպանության, վերանորոգման, տեխնիկապես հագեցման և նպատակային օգտագործման կազմակերպմանը:

	4.
	Կարգավորման նպատակը և բնույթը

	
	«Հայաստանի Հանրապետության կառավարության 2017 թվականի հունիսի 29-ի N 757-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունումը նպատակ ունի կանոնակարգելու բնակչության պատսպարման համար նախատեսված քաղաքացիական պաշտպանության պաշտպանական կառույցների՝ գույքի նկատմամբ իրավունքների պետական գրանցումն է և նպատակային օգտագործումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից: 

	6.
	Ակնկալվող արդյունքը

	
	Նախագծի ընդունումը կնպաստի արտակարգ իրավիճակների կամ ռազմական դրության ժամանակ բնակչության պատսպարման համար նախատեսված քաղաքացիական պաշտպանության պաշտպանական կառույցների պետական գրանցում ստանալուն և դրանց վերանորոգման, տեխնիկապես հագեցման ու հնարավորինս նպատակային օգտագործմանը:


	ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
ՀՈՒՆԻՍԻ 29-Ի N 757-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	«Հայաստանի Հանրապետության կառավարության 2017 թվականի հունիսի 29-ի N  757-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 


	ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
 ՀՈՒՆԻՍԻ 29-Ի N 757-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍՈՎ ԷԱԿԱՆ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ

	«Հայաստանի Հանրապետության կառավարության 2017 թվականի հունիսի 29-ի N  757-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների մասով փոփոխություններ չի առաջացնում:








